
АNNOTATSIYA: 

Maqolada oilada bolalarga nisbatan zo‗ravonlikning oldini olishning ijtimoiy-

huquqiy asoslari ko‗rib chiqiladi. Muallif bolalarni oiladagi zo‗ravonlikdan himoya 

qilishga qaratilgan amaldagi qonunchilik va ijtimoiy qo‗llab-quvvatlash choralarini 

tahlil qiladi. Profilaktik dasturlarni joriy etish amaliyotiga, bu jarayonda davlat va 

jamoat tashkilotlarining roliga alohida e‘tibor qaratilmoqda. Maqolada xalqaro 

standartlar va ularning bolalar huquqlarini himoya qilish milliy strategiyalariga ta'siri 

ham muhokama qilinadi. Xulosada oiladagi zo‗ravonlikning oldini olish uchun 

kompleks yondashuv va idoralararo hamkorlik zarurligi ta‘kidlangan. 

Kalit so„zlar: Ijtimoiy-huquqiy asoslar, zo‗ravonlikning oldini olish, oilada 

bolalar, oiladagi zo‗ravonlik, qonunchilik, ijtimoiy qo‗llab-quvvatlash, oldini olish 

dasturlari, xalqaro standartlar. 

 

ABSTRACT: 

The article examines the socio-legal basis for preventing violence against 

children in the family. The author analyzes current legislation and social support 

measures aimed at protecting children from domestic violence. Particular attention is 

paid to the practice of introducing preventive programs and the role of government 

and public organizations in this process. The article also discusses international 

standards and their impact on national strategies to protect children's rights. The 

conclusion emphasizes the need for an integrated approach and interdepartmental 

cooperation to effectively prevent domestic violence. 

Keywords: Social and legal foundations, violence prevention, children in the 

family, domestic violence, legislation, social support, prevention programs, 

international standards. 

 

Oiladagi zo‗ravonlik- yoshi, etnik kelib chiqishi, ta‘lim darajasi yoki ijtimoiy-

iqtisodiy holatidan qat‘i nazar, jamiyatning barcha qatlamlariga mansub kishilarga 

ta‘sir qilishi mumkin bo‗lgan keng tarqalgan muammodir. BMTTDning 

O‗zbekistondagi doimiy vakili Matilda Dimovska ta‘kidlaganidek, ―Jamiyatning har 

qanday qismiga nisbatan istalgan ko‗rinishdagi zo‗ravonlik uning har bir vakiliga o‗z 

ta‘sirini o‗tkazadi‖.[1]. 

Bugungi kunda ko‘pchilik OAVlari orqali zo‘ravonlik yoki tazyiq bilan bog‘liq 

voqealar aholiga yetkazib berilmoqda. Shu o‘rinda har bir inson ―tazyiq‖ yoki 

―zo‘ravonlik‖ deganda nimani tushunishi juda muhim bo‘lib hisoblanadi. ―Tazyiq‖- 

Kuch bilan, zoʻrlab oʻtkaziladigan taʼsir, siquv degan ma‘noni anglatsa, jahon 

sogliqni saqlash tashkiloti (JSST) zo‘ravonlik tushunchasiga shunday ta‘rifni beradi: 

zo‘ravonlik bu-o'limga, psixologik zararga, noto'g'ri rivojlanishga yoki mahrumlikka 

sabab bo`luvchi o'ziga, boshqa shaxsga, guruhga yoki jamiyatga qarshi har qanday 

kuchni qasddan qo'llash, tahdid qilish yoki jarohat yetkazish zo`ravonlikdir [2]. 

 O‘zbekiston Respublikasining ―Xotin-qizlarni tazyiq va zo‗ravonlikdan 

himoya qilish to‗g‗risida‖gi Qonunda zo‘ravonlik tushunchasiga quyidagicha ta‘rif 

berilgan: xotin-qizlarga nisbatan jismoniy, ruhiy, jinsiy yoki iqtisodiy ta‘sir o‗tkazish 

yoki bunday ta‘sir o‗tkazish choralarini qo‗llash bilan tahdid qilish orqali ularning 

hayoti, sog‗lig‗i, jinsiy daxlsizligi, sha‘ni, qadr-qimmati va qonun bilan himoya 

qilinadigan boshqa huquqlari hamda erkinliklariga tajovuz qiladigan g‗ayrihuquqiy 

harakat (harakatsizlik).  

Tazyiq- sodir etilganligi uchun ma‘muriy yoki jinoiy javobgarlik nazarda 

tutilmagan, xotin-qizlarning sha‘ni va qadr-qimmatini kamsitadigan harakat 

(harakatsizlik), shilqimlik [3]. 

Bugungi kunda aksariyat davlatlarda oilada voyaga yetmagan bolalarga 

nisbatan zo‘ravonlikning ishlatilishi keng yoyilgan muammolardan biri bo‘lib 

qolmoqda. Afsuski, aksariyat hollarda oilada bolalarga nisbatan zo‘ravonlik bola 

uchun yaqin bo‘lgan va u taniydigan insonlar: ota-onasi, farzandlikka olgan shaxslar, 

opasi, akasi, bobo-buvisi shuningdek, yaqin qarindoshlari tomonidan sodir etilmoqda. 

Oilada zo‘ravonlikka uchrayotgan bolalar ijtimoiy-ruhiy zo‘riqish yuqori 

bo‘lgan holatga tushib qilishdan tashqari, ularning aqliy va jismoniy rivojlanishida, 

maktabda o‘z tengdoshlari orasida esa bilim olishda orqada qolish kabi muammolar 

vujudga keladi. Bunday bolalarda xovotir va qo‘rqinch hissi yoki depressiyaga 

(Depressiya (tibbiyotda)- oʻziga ishonmaslik ruhidagi gʻamginlik, tushkunlik 

kayfiyati, umidsizlik, tasavvurlarning bir "qolip"ga tushib qolishi, xohish-istakning 

kamayishi, harakatlarning chegaralanishi.) uchrashi va buning oqibatida esa narkotik 

moddalari yoki spirtli ichimliklarga ruju qo‘yishi va eng yomoni o‘z joniga qasd 

qilish (suitsid) ruhiyatiga tushib qolish xavfi paydo bo‘ladi. 

Oilada ota-ona tomonidan bolaga nisbatan zo‘ravonlik qilinishining 

sabablaridan biri, ota-onaning o‘zida ruhiy zo‘riqish holatining bo‘lishi yoki vasiy 

bolani to‘g‘ri yurish-turishi uchun uni qo‘rqitish yoki unga nisbatan jismoniy kuch 

https://lex.uz/docs/4494709#4495102

ishlatish natija beradi deb o‘ylashadi. Afsuski, bunday munosabat bolani qo‘rqoq 

bo‘lib qolishiga sabab bo‘ladi. Bundan tashqari, bolaning juda yoshligida oilada 

zo‘ravonlikka uchrashi, uni o‘smirlik davri va hattoki, katta yoshda bo‘lganida ham 

uni xotirasida saqlanib qolishi munkin. 

Oilada aka-uka, opa-singillar o‘rtasidagi o‘zaro janjallar yoki kuch ishlatishlar 

o‘z ketidan turli xil jarohatlarni qoldirishini ham kuzatish mumkin. Ko‘pincha ota-

onalar bu holatni normal deb bilishadi, yoshlikdagi o‘zaro janjallar hech qanday 

ahamiyatga ega emas deb hisoblashishadi. Ammo, bu unchalik to‘g‘ri xulosa emas. 

Aka-ukalar o‘rtasidagi o‘zaro janjallar ular katta bo‘lishganda ham davom etishi 

mumkin. 

Shuni alohida ta‘kidlash joizki, voyaga yetmagan bolalarga nisbatan jismoniy 

zo‘ravonlik ishlatish bolada xulq-atvorni yaxshilanish darajasini pasaytirishga olib 

kelmaydi, aksincha, bu holat bolada har qanday nizoni jismoniy kuch ishlatish orqali 

yechim topish mumkin degan fikrni uyg‘otadi [4]. 

Rivojlangan davlatlarda ham bolalar zo‘ravonlikka uchrashi bilan bo‘g‘liq 

holatlar yo‘q emas albatta, ammo har bir davlat bolaning huquqlarini himoya qilishni 

ta‘minlashning turli xil mexanizmlarini yaratgan. Dunyo mamlakatlarining 

ko‘pchiligida voyaga yetmagan bolalarning huquqlarini himoya qilish huquq-tartibot 

idoralari, vasiylik va homiylik organlari yoki o‘z-o‘zini boshqarish organlari emas, 

balki ijtimoiy ish sohasi bo‘yicha mutaxassislari shug‘ullanishadi. Bunday 

mutaxassislar qiyin ahvolga tushib qolgan oilalar bilan ishlashda yetarli bilim, 

ko‘nikma, shungdek, huquqlar va tajribaga egadirlar. AQSH, Buyuk Britaniya, GFR, 

Gollandiya kabi davlatlarda ijtimoiy ish xodimlariga qonun tomonidan juda katta 

vakolatlar berilgan (masalan, oilada bolaga nisbatan zo‘ravonlik qilgan aybdor shaxs 

yoki shaxslarga nisbatan jinoiy ish qo‘zg‘atish, ota-onalik huquqidan mahrum etishi 

kabi qattiq talablarni qo‘ya olishadi). 

Xorijiy davlatlarda oilada zo‘ravonlikka uchragan voyaga yetmagan bolani 

ishtimoiy himoya qilish asosan bu to‘g‘rida xabar berish amaliyotiga tayanadi. Ya‘ni 

istagan har bir kishi zo‘ravonlikka uchragan bolani himoya qilish maqsadida o‘z 

tashabbusi bilan bu to‘g‘rida ishtimoiy ish xodimlari yoki politsiyaga xabar beradi. 

Bunday xabar berishlar fuqarolar uchun odatiy holga aylanib qolgan. Bundan 

tashqari, boshqa kasb egalari bo‘lgan shifokorlar, pedagoglar, tarbiyachilar, 

murabbiylar uchun bola huquqlarini himoya qilish birinchi darajali majburiyat etib 

belgilangan. Oilada zo‘ravonlikka uchragan voyaga yetmagan bola haqidagi 

xabarlarni telefon, pochta orqali yuborish mumkin bo‘lib, xabar qilgan shaxsning 

daxlsizlik huquqi qonun bilan kafolatlanib, shaxs anonimligi ta‘minlanadi. 

Zo‘ravonlik to‘g‘risidagi xabarni olgan ijtimoiy ish xodimlari ishni ko‘rib chiqish 

vaqtida qirq sakkiz soat ichida politsiya xodimlari va shifokorlar bilan birgalikda oila 

bilan aloqaga kirishadi (agar holat jiddiy bo‘lsa, zudlik bilan ishga kirishiladi). 

Ijtimoiy ish xodimlari kecha va kunduz, dam olishlarsiz ish olib borishadi. Ular 

zo‘ravonlik yuz bergan oilaga borib, ota-onalar bilan muloqot olib borishgach, bola 

bilan alohida suhbat qilishadi. Oila a‘zolarining fe‘l-atvori va oiladagi muhitni 

ko‘zdan kechirgan holda mutaxassislar, o‘qituvchilar, qo‘shnilar bilan ham suhbat 

qilishadi. Ijtimoiy ish xodimlari yuzaga kelkan muammoni yaxshi tomonga o‘zgarishi 

uchun bor kuchini ishga solishadi. Bu xodimlar oilada zo‘ravonlikka uchragan bolani 

realibitatsiyadan o‘tib uyiga qaytishi uchun bolaga nisbatan zo‘ravonlik ko‘rsatgan 

ota-onani yashab turgan uyidan chiqazib yuborish to‘g‘risidagi sudning qarorini olish 

imkoniyatiga egadirlar. Albatta bunday mexanizm bolaning huquqlarini ta‘minlashda 

yaxshi natija beradi. Yevropa davlatlaridan Fransiya, Buyuk Britaniyada ham 

bolaning huquqlarini ta‘minlashga qaratilgan bir qator qonunlar bilan birga, bir necha 

xil ijhtimoiy ish xizmatlari ham tashkil etilgan. Masalan, Fransiyada bolala 

huquqlarini himoya qilish chun: 

a) Bolaga ijtimoiy yordam berish uchun ijtimoiy ish xizmati; 

b) Onalik va bolalalikni himoya qilish bo‘yicha ijtimoiy ish xizmati 

c) .maktab o‘quvchilari orasida sog‘lom turmush tarzini targ‘ib qiluvchi 

ijtimoiy ish xizmati va maktab ijtimoiy ish xizmati; 

d) Bolalar va o‘smirlar uchun psixatriya yordamini beradigan ijtimoiy ish 

xizmatlarini sanab o‘tish mumkin. 

Buyuk Britaniya davlatida esa bolaning huquqlarini himoya qilishga oid bir 

qator normativ huquqiy hujjatlar qabul qilingan bo‘lib, bularga: 

1) ―Bolalar to‘g‘risida‖gi Qonun (Childern Akt); 

2) ―Bolalarni foster oilasiga joylashtirish qoidalari to‘g‘risida‖gi Qonun; 

3) ―Bolalarni joylashtirish‖ ga oid umumiy qoidalar va boshqa bir nechta 

qonunlar kiradi. 

Bolalar to‘g‘risida‖gi Qonunga birinchi marotaba ―ota-onaning majburiyati‖ 

degan atama kiritildi. Bu tushuncha nafaqat bolaning qonuniy vakillari balki, 

bolaning qarindoshlari, vasiylar, homiylar, bola tarbiyasi bilan shugullanuvchi 

shaxslarga ham tegishli ekanligi belgilab qo‘yildi [5]. 

Bugun O‘zbekiston Respublikasida bolalarning huquq va erkinliklari hamda 

ularning manfaatlarini himoya qilish davlatimiz olib borayotgan ijtimoiy siyosatning 

ustivor yo‘nalishidir. Shu bois, yurtimizda bu borada salmoqli ishlar amalga 

oshirilmoqda. Jumladan, bola huquqlari kafolatlarining qonunchilik asoslari bo‗lgan 

Oila kodeksi, ―Ta‘lim to‗g‗risida‖gi, ―Bola huquqlarining kafolatlari to‗g‗risida‖gi, 

―Yoshlarga oid davlat siyosati to‗g‗risida‖gi, ―Bolalarni ularning sog‗lig‗iga zarar 



National University of Uzbekistan Human Capital as a Factor of Sustainable Development of the Social State 
Национальный университет Узбекистана Человеческий капитал как фактор устойчивого развития социального государства 

O„zbekiston Milliy universiteti Inson kapitali ijtimoiy davlatni barqaror rivojlantirish omili sifatida 
  

 

230 May 17, 2024 

https://nuu.uz/                                                      Republican Scientific and Practical Conference 

yetkazuvchi axborotdan himoya qilish to‗g‗risida‖gi, ―Nogironligi bo‗lgan 

shaxslarning huquqlari to‗g‗risida‖gi va boshqa shu kabi qonunlar qabul qilindi.  

2023-yilning 10 -oktyabrida bo‘lib o‘tgan davra suhbatida prezident huzuridagi 

Ijtimoiy himoya milliy agentligi direktorining birinchi o‗rinbosari Shaxnoza 

Mirziyoyeva fikriga ko‘ra, O‗zbekistonda 2023-yilning to‗qqiz oyida 1240 ta voyaga 

yetmaganlarga nisbatan zo‗ravonlik holatlari qayd etilgan bo‗lsa, shundan 417 tasi 

jinsiy zo‗ravonlik bo‘lgan. U o‘z nutqini davom ettirgan holda: ―Oilaviy zo‗ravonlik 

holatlari ko‗payib borayotgani dahshatli ekanligi, qarindosh yaqinlar tomonidan 

bolalarga nisbatan 166 ta zo‗ravonlik holatlari qayd etilgani. afsuski, hatto rasmiy 

statistika ham o‗lchovni obyektiv baholashga imkon bermayotganligini e‘tirof etdi. 

[6].  

Bolalarga nisbatan zo‘ravonliklarni oldini olish maqsadida Ijtimoiy himoya 

milliy agentligi, Adliya vazirligi va YUNISEF ―Bolalarni zo‗ravonlikning barcha 

shakllaridan himoya qilish to‗g‗risida‖gi qonun loyihasini taqdim etdi. Hujjatda 

bolalarga nisbatan zo‗ravonliklarning turlari-jismoniy zo‗ravonlik, jinsiy zo‗ravonlik, 

ruhiy zo‗ravonlik, g‗amxo‗rlik ko‗rsatmaslik, ekspluatatsiya, bulling kabilarga ta‘rif 

berilgan. Bolalarga nisbatan zo‗ravonlikning barcha shakllarini sodir etish taqiqlanadi 

hamda qonunga binoan ta‘qib qilinadi. Shu bilan birga loyihada sohadagi vakolatli 

organ sifatida prezident huzuridagi Ijtimoiy himoya milliy agentligi va uning hududiy 

bo‗linmalari ko‗rsatilgan. Qonun loyihasida zo‗ravonlikdan himoya qilish faoliyatiga 

quyidagi davlat organlari va tashkilotlari: hukumat, Bolalar ombudsmani, Ijtimoiy 

himoya milliy agentligi; prokuratura organlari, ichki ishlar organlari, Oila va xotin-

qizlar qo‗mitasi, Yoshlar siyosati va sport vazirligi huzuridagi Yoshlar ishlari 

agentligi; mahalliy hokimiyat organlari va boshqalarning bevosita mas‘ulligi belgilab 

qo‘yilmoqda. Qonun loyihasining 42-moddasiga ko‗ra, bolalarni zo‗ravonlikdan 

himoya qilishda ota-onalar yoki ularning o‗rnini bosuvchi shaxslarga ham bir qancha 

mas‘uliyatlar yuklatilgan. Xususan, ular bolalarning hayoti va sog‗lig‗ini muhofaza 

qilish, bolaga o‗z burchlari, huquq va erkinliklarini amalga oshirishda boshqa 

shaxslarning huquq va erkinliklarini hurmat qilishni tushuntirishi kerak, deb 

belgilanmoqda. Bolalarni pornografiya, shafqatsizlik va zo‗ravonlikni namoyish 

etuvchi axborotdan himoya qilish choralarini ko‗radi. Shuningdek, ota-ona yoki 

uning o‗rnini bosuvchilar bolalarni tarbiyalashda ularni jismoniy jazolashi 

taqiqlanadi. Ushbu qonun loyihasi 27-oktyabrga qadar davom etadi. Albatta 

fuqarolarimiz qonun loyihasi bo‘yicha o‘z takliflari berishi muhimdir [7]. 

Jamiyatda bolalarga nisbatan zo‘ravonlik nafaqat oilada, balki u o‘qiydigan 

maktab yoki atrof- muhitda ham sodir etilayotgani achinarli holdir. Bugun Bulling 

dunyo bo‘ylab o‘quvchilar hayotining bir qismiga aylanib borayotgani sir emas 

albatta. Bulling hamma joyda va har qanday vaqtda bo'lishi mumkin: kundalik 

hayotda, yozishmalarda yoki ijtimoiy tarmoqlarda. Bu nafaqat bolaning o'qishga 

diqqatini qaratishga to'sqinlik qiladi, balki uzoq davom etadigan ruhiy jarohatlarga 

ham olib kelishi mumkin. Demak, biz aholimizga bu zo‘ravonlik haqida yetarli 

ma‘lumotlarni yetkazib berishimiz va bullingni to‘xtatishimiz zarur deb o‘ylayman. 

Umuman aytganda bolalarga nisbatan zo‘ravonlikni oldini olish uchun quyidagilarni 

taklif etish mumkin:   

a) aholinini huquqiy savodxonligini kuchaytirish; 

b) jamiyat a‘zolarining qarashlarini o‘zgartirishimiz (loqayd, befarq 

bo‘lmaslik); 

c) zo‘ravonlikka qarshi kurashish ko‘nikmalarini ishlab chiqish; 

d) OTM barcha yo‘nalishi talabalariga bola huquqlari fanini o‘qitish maqsadga 

muvofiq bo‘lar edi. 

